
Memoria xustificativa do convenio de colaboracién entre a Conselleria de
Emprego, Comercio e Emigracion da Xunta de Galicia e o Centro Galego de
Valencia para a adquisicion urxente de electrodomésticos, instrumentos
musicais e vestimenta tradicional galega para a stia sede social

Ref.2024-44-516, ind. 1

A Conselleria de Emprego, Comercio e Emigracidn, correspondenlle, entre outras, a
competencia das relacions e o apoio as persoas e as comunidades galegas do exterior
asi como o fomento e a promocién da sla actividade e funcionamento, tal e como se
recolle no artigo 1.c) do Decreto 147/2024, do 20 de maio, polo que se establece a sua
estrutura organica.

A sua vez, o artigo 49 do antedito decreto determina que a Secretaria Xeral da
Emigracion é o érgano superior da Administracion xeral da Comunidade Auténoma de
Galicia ao cal lle corresponden as competencias en materia de emigracion e retorno e,
entre outras: as relacions e o0 apoio as persoas e as comunidades galegas no exterior, asi
como o fomento e a promocién da sua actividade e funcionamento, as competencias
recollidas na Lei 7/2013, do 13 de xufio, da galeguidade e as atribuidas &8 Comunidade
Autonoma na Lei 40/2006, do 14 de decembro, do Estatuto da cidadania espafiola no
exterior, en particular, as que melloren o benestar social e a calidade de vida da
cidadania galega no exterior.

A Secretaria Xeral da Emigracién xestiona diversos programas tendentes a potenciar e
reforzar os vinculos coa nosa cultura dos galegos e galegas residentes féra de Galicia,
que executa a través da estrutura das entidades galegas do exterior. Estas entidades
galegas son asociacions nas que tradicionalmente se retdnen as persoas emigrantes e as
suas familias para manter vivos os costumes que nos son propios e reforzar os lazos
sociais e culturais. Arredor destas asociaciéns relnese un gran ndmero de persoas
galegas, que son os axentes principais a través dos que Galicia fomenta a sua cultura.

Asi, a Conselleria de Emprego, Comercio e Emigracién ten previsto formalizar co Centro
Galego de Valencia un convenio que ten por obxecto establecer o marco de colabora-
cién entre as entidades asinantes para a substitucion urxente de electrodomésticos,
instrumentos musicais e vestimenta galega que existian nas instalaciéns da sede so-
cial do Centro Galego de Valencia.

A asociacion Centro Galego de Valencia é unha entidade de caracter cultural e recre-
ativo sen animo de lucro, fundada en 1966 e inscrita no Rexistro da Galeguidade como
comunidade galega. A entidade ten establecida a sua sede social na ruda Valencia nu-
mero 46 en Massanassa (Valencia).

Quinto.-. Massanassa é unha das zonas mais afectadas polas recentes inundacions e

riadas causadas pola gota fria que afectou diversas zonas do pais. As instalacién da
sede social da entidade resultaron afectadas quedando parte dos electrodomésticos,
asi como dos instrumentos musicais e vestimenta tradicional galega completamente
inservibles.

O custo total estimado da actuacién é de 8.245 €, segundo os orzamentos presenta-
dos, e 4 entidade élle imposible asumilo cos seus propios recursos.

A Conselleria de Emprego, Comercio e Emigracion considera que esta entidade é a
institucion idénea para o outorgamento desta axuda de caracter singular e excepcional,
que non se enmarca dentro dunha actuacion xeneralizada de axudas para este tipo de
actividades, baseandose no disposto no artigo 19.4 c) da Lei 9/2007, do 13 de xufio, de
subvencidns de Galicia e non é posible promover a concorrencia publica.

Para dar cumprimento ao obxecto deste convenio, a Conselleria de Emprego, Comercio
e Emigracion achegara unha contia de 8.245,00 €, con cargo & aplicacién orzamentaria
44,05.312C.781.0, codigo de proxecto 2015 00039, dos orzamentos xerais da Comunidade
Auténoma de Galicia para o ano 2024 na que existe crédito adecuado e suficiente.

Os intereses converxentes das partes asinantes exclien o animo de lucro e non poden
satisfacerse axeitadamente mediante a sinatura dun contrato dos contemplados na
Lei 9/2017, do 8 de novembro, de contratos do sector publico, pola que se traspofien
ao ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2014; ou doutro instrumento alleo a
natureza estritamente convencional.

En atencion ao exposto, e a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion
doutras figuras.

Asinado por: RODRIGUEZ MIRANDA, ANTONIO

Cargo: Secretario Xeral da Emigracion
Data e hora: 15/11/2024 10:15:13

Santiago de Compostela, na data da sinatura electrdnica
O secretario xeral da Emigracion

Antonio Rodriguez Miranda

